
Сонечная сістэма
Сонца, планеты з іхнімі спадарожнікамі, а таксама каметы і астэроі-

ды — гэта і ёсць Сонечная сістэма. У цэнтры яе знаходзіцца Сонца — 
вялізная распаленая зорка. Вакол яе, кожная па сваёй арбіце, рухаецца 
восем планет, трэцяй з якіх з’яўляецца Зямля.

Сонечная сістэма
Плутон

Нептун Уран

Сатурн

Раней дзявятай планетай Сонечнай сістэмы лічыў-
ся Плутон, але ў 2006 годзе Міжнародны астрана-
мічны саюз прыняў рашэнне лічыць Плутон малым 
нябесным целам Сонечнай сістэмы. Такім чынам, 
у Сонечнай сістэме засталося восем планет.

Юпітэр

Сонца

Марс

Зямля

Венера

Меркурый

Зямля — адна з планет, што круцяцца вакол 
Сонца. Яна амаль у 110 разоў меншая за гэта 
свяціла па дыяметры. Для параўнання паспра-
буй уявіць, што Сонца ператварылася ў дыню; 
тады Зямля са сваімі велізарнымі гарадамі, 
гарамі і марамі будзе памерам з маленькую 
фруктовую костачку.

Зямная кара

Мантыя

Знешняе ядро

Унутранае ядро

На малюнку паказаная будова Зямлі.

Планета Зямля

Меркурый

Венера

Зямля

Юпітэр

Марс

Сатурн

Уран

Нептун

Плутон

Глобус — паменшаная мадэль зямнога шара, на якой, калі ты 
падрасцеш і пойдзеш у школу, табе будуць паказваць акіяны, 
мацерыкі, маршруты падарожнікаў і многае іншае.

Усе планеты знаходзяцца на рознай адлегласці ад Зямлі.

Іншыя планеты
У Сонечнай сістэме восем планет. Яны падзяляюцца на планеты зям-

ной групы — падобныя да нашай планеты па будове (Меркурый, Венера, 
Зямля, Марс) і планеты-гіганты (Юпітэр, Сатурн, Уран, Нептун). Існуе 
яшчэ планета-карлік Плутон.

На Зямлі ёсць вада і паветра, і менавіта таму тут з’явілася жыццё: 
расліны, жывёлы, чалавек.

Можна сказаць, што наша планета і Месяц 
ніколі не разыходзяцца. Усе буйныя планеты 
абарочваюцца вакол Сонца, а вось Месяц як 
спадарожнік круціцца вакол Зямлі, робячы адзін 
абарот за 28 дзён. Месяц заўсёды павернуты да 
нас адным бокам, але вядома, што ён выглядае, 
як шар, ці, напрыклад, як твой мяч. 

Месяц — 
спадарожнік Зямлі

Зямля

Месяц

На паверхні Месяца ёсць горы і моры, 
але гэтыя моры сухія, бо вады на Месяцы 
няма, як няма і атмасферы.

Месяц лягчэйшы за Зямлю ў шэсць ра-
зоў. Таму і сіла прыцягнення яго меншая 
за зямную ў гэтулькі ж разоў. Усё, што 
аказваецца на Месяцы: прадметы і люд-
зі — робіцца лягчэйшым. Таму па паверхні 
Месяца можна скакаць, бы кенгуру.




